
Fl-aħħar sigħat żdiedu b’disa oħra l-każijiet ġodda tal-Covid-19 u issa b’kollox hemm 73 persuna f’pajjiżna li
rriżultaw pożittiv għall-virus. L-anzjan ta’ 61 sena li daħal l-isptar ilbieraħ b’kumplikazzjonijiet ġie trasferit fl-ITU.
Żdied sew is-swabbing u b’kollox ilbieraħ saru 233 test. Aktar ma jsiru testijiet aktar hemm ċans li
tiddentifika persuni pożittivi u tikkontrolla l-firxa tal-virus. Il-maġġoranza tal-każijiet tal-lum ġew impurtati
bis-safar, għalkemm reġa hemm għadd ta’ każijiet ta’ tranżmissjoni lokali. Għalhekk il-bżonn li nevitaw il-folol,
ma noħorġux ta’ xejn minn darna u naħslu idejna ta’ spiss.

COVID-19 – L-GĦADD S’ISSA

Wara li healthcare worker f’Balzan Pharmacy instabet pożittiva bil-Covid-19, l-awtoritajiet tas-saħħa qed
jappellaw lill-persuni li marru f’din l-ispiżerija nhar is-16 u s-17 ta’ Marzu sabiex minnufih jibqgħu ġewwa f’darhom
u ma joħorġux. Min minn dawn il-persuni iħoss xi sintomi għandhom iċemplu 111. L-awtoritajiet tas-saħħa
kkonfermaw ukoll li sa issa ma kien hemm l-ebda każ ta’ coronavirus fost il-ħaddiema tal-banek f’Malta jew ta’
klijenti li marru l-bank. 

for more information and
updates visit www.covid19.gov.mt 

Waqt aktar minn 480 spezzjoni li saru, persuna nstabet darbtejn tikser il-kwarantina mandatorja u ġiet
immultata €3000 kull darba. Fl-aħħar 24 siegħa saru 347 spezzjoni f’Malta u 37 spezzjoni oħra f’Għawdex.
S’issa b’kollox ħarġu 21 multa lil dawk li sfidaw il-kwarantina mandatorja. L-appell jibqa’ dejjem li kulħadd
għandu jkun responsabbli u jikkopera mad-direttivi li qed jingħataw mill-awtoritajiet.

MIN SFIDA L-KWARANTINA?

L-ebda stabbiliment tal-ikel u x-xorb ma nqabad miftuħ waqt l-ispezzjonijiet tal-MTA biex ikun żgurat li
dawn jibqgħu magħluqa biex titrazzan il-firxa tal-coronavirus. Fl-aħħar sigħat saru aktar minn 360
spezzjoni f’diversi lokalitajiet f’Malta u Għawdex. B’kollox s’issa saru fuq 2,200 spezzjoni. L-appell jibqa’
li, filwaqt li l-istabbilimenti msemmija m’għandhomx jifħtu sakemm jingħata avviż ieħor, in-nies
m’għandhomx jiffullaw barra l-istabbilimenti tat-take-aways jew deliveries u dejjem għandhom iżommu
d-distanza. Tista’ tirrapporta abbużi fuq 21692447.

MIN AŻŻARDA JIFTAĦ?

MUŻEWIJIET VIRTWALI 

Għalkemm fiżikament magħluqin, il-mużewijiet nazzjonijiet u s-siti ta’ Heritage Malta xorta fetħu l-bibien
tagħhom b’mod virtwali permezz tas-sit elettroniku Google Arts & Culture –https://artsandculture.google.com/.
B’kollaborazzjoni ma’ Google, Heritage Malta poġġiet is-siti kulturali Maltin fl-istess livell ta’ mużewijiet rinomati
internazzjonali. Tista’ żżur virtwalment lill-Ipoġew, il-Mużew tal-Arkeoloġija, id-Domvs Romana u l-Mużew
tal-Gwerra. Żuruhom!

FUNZJONIJIET PUBBLIĊI RELIĠJUŻI

Mhux se jsiru l-manifestazzjonijiet pubbliċi tad-Duluri , tal-Ġimgħa l-Kbira u tal-Għid il-Kbir. Dan tħabbar f’digriet
mill-Vatikan f’miżura oħra biex titrażżan il-firxa tal-Coronavirus. Ġie rakkomandat biex dawk il-liturġiji li jistgħu
jiġu posposti, għandhom jsiru aktar ’il quddiem. L-Arċidjoċesi ta’ Malta diġà waqqfet il-funzjonijiet
reliġjużi f’pajjiżna.



HELPLINES

25981000 – Għal dawk li għandhom domandi dwar is-settur edukattiv u l-impatt
tal-Coronavirus.

21692447– Għal lukandiera u turisti li għandhom domandi dwar il-miżuri mħabbra.

25903030 – Għall-anzjani mingħajr sapport li għandhom bżonn mediċini, ikliet lesti
jew prodotti tal-ikel (frott u ħaxix). 

25469111 – Għal dawk li jaħdmu fl-industrija tal-gaming.

21411 411 – Għall-persuni fi kwarantina mandatorja li għandhom bżonn provvista
ta’ ikel u mediċini.

144 – Għal dawk li jridu tagħrif dwar il-pakkett finanzjarju lill-industriji; intrapriżi u
self-employed.

2204 2200 – Għar-residenti Maltin li nqabdu f’wieħed mill-pajjiżi ta’ riskju
għoli u jridu jiġu lura Malta;

111 – Għall-persuni li jħossu sintomi tal-COVID-19 jew jixtieq iktar informazzjoni;

